MON ONCLE

Direccidn Jacques Tati Guidn Jacques Tati, Jacques Lagrange e Jean L'Hote

Ano 1958 Idioma orixinal Francés Duracién 116 min. Asistentes de realizacion
Henri Marquet e Pierre Etaix Fotografia Jean Bourgoin Montaxe Suzanne Baron
Vestiario Jacques Cottin Musica Frank Barcellini, Alain Roman Decorados Henri
Schmitt Reparto Jacques Tati, Jean-Pierre Zola, Adrienne Servantie, Lucien Frégis,
Betty Schneider, Jean-Francois Martial Distribuciéon A Contracorriente Films

Sinopse Nunha vivenda ultramoderna e provista dos mais avanzados
electrodomeésticos vive o matrimonio Arpel a cando o seu fillo Gérard, que se
aburre soberanamente. A chegada do seu tio, monsieur Hulot, un personaxe
amable, extravagante, sofiador e cheo de fantasia, alterara ese mundo aséptico
en que vive Gérard. O filme supdn unha critica aceda e divertida contra a
tecnificacion e deshumanizacién que caracterizan a vida moderna.

Festivais e galardéns Gran Premio do Xurado en Cannes 1958, Oscar ao Mellor Filme
Estranxeiro 1959.

ELOXIO DE TATI

Probablemente Jacques Tati sexa o cineasta comico mdis importante da historia do cine-
ma sonoro. Os seus filmes permiten tanto rir coma reflexionar ante os peculiares conflitos
co mundo moderno do seu inesquecible mesieur Hulot. En 1979, Serge Daney (Paris
1944-1992), figura de referencia para a critica de cinema, publicou en Cahiers du ci-
néma este texto maxistral, que anos despois recolleu Gallimard no volume Lia Rampe.

1. Cada filme de Tati marca ao tempo: a) un intre na obra de Jacques Tati; b) un
intre na historia do cinema e da sociedade francesa; c) un intre na historia do
cinema. A partir de 1948, os seis filmes que dirixiu son os que mellor escanden a
nosa historia. Tati non € unicamente un cineasta raro, autor de poucos filmes (por
outra banda, todos bos); ¢, en vida, un punto de referencia. Todos nés pertence-
mos a un ou outro periodo do cinema de Tati: o autor destas lifias pertence ao que
vai dende Mon oncle (1958, un ano antes da Nouvelle Vague) a Playtime (1976,
un ano antes dos acontecementos de maio do 68). Non hai apenas ninguén, coa
excepcién de Chaplin, que a partir do cinema sonoro tivese ese privilexio, esa
soberania: estar presente mesmo cando xa non filmaba e, cando si filmaba, estar
exactamente en hora, é dicir, un pouco adiantado. Tati: antes ca nada, unha tes-
temufa.

2. Unha testemuiia esixente e, polo tanto, molesta. Tati rexeita axifia a facilidade.
Non xoga coa sta imaxe de marca, non xestiona os personaxes que creou: o car-
teiro de Jour de féte desaparece e o propio Hulot remata por se esparexer (Playtime
estd percorrido en todos os sentidos por falsos Hulot). Corre o maior risco dun
cémico: perder o seu publico arrastrindoo lonxe de mais. Mais, cara a onde? Por
moi admirable que fora a sGa conciencia de artista, non nos conmoveria tanto se
se tratase s6 dunha altivez aristocratica ou da réplica soberbia dun home anoxado
co seu tempo e co cinema. Mais el condicese dun xeito totalmente distinto. Se
pofiemos en perspectiva os seis filmes dirixidos por Tati, despois de Jour de féte
(1948), decatimonos de que debuxan unha lifia de fuga que é a de todo o cinema
francés da posguerra. Se cadra porque a un cémico se lle permite menos cés de-
mais desolidarizarse co seu tempo, percibimos en Tati mellor ca en ningtn outro,
filme a filme, mesmo e sobre todo para criticala, esa oscilacién caracteristica do
cinema francés: entre o populismo e a arte moderna. Quen pode hoxe reter, arreme-
dar os xestos mdis cotidns (un camareiro servindo unha consumicién, un policia
pedindo circular) e, a0 tempo, ser quen de integrar estes xestos nunha construcién
tan abstracta coma un lenzo de Mondrian? Tati, evidentemente, o Gltimo mimo
teérico. Asi, cada un dos seus filmes é un mollén, unha testemufia de «que tal
estd» o cinema francés. E isto dende hai trinta anos. Se Jour de féte da testemufio
da euforia da posguerra, se Les vacances de Monsieur Hulot e Mon oncle afirman o

cardcter perenne dese xénero tan francés (a stira social) no marco dun cinema de
«calidade», Playtime, o gran filme anticipador, constrie La Défense, mais tamén
di, xa que o cinema francés non pode abordar o xigantismo da realidade francesa,
que xa non estd, se ouso dicilo asi, «d altura» e que se vai degradar abrindose 4
internacionalizacién, é dicir, 4 americanizacién que xa ameazaba o carteiro de Jour
de féte. Efectivamente, os dous filmes que vefien despois xa non son nin totalmen-
te franceses (7#afic é unha coproducién, un filme moi europeo) nin totalmente de
cine (Parade é un encargo da television sueca).

3. Tati non é sendén a testemufia exemplar e desolada do retroceso do cinema
francés e da degradacién do oficio, toma o cinema no estado tecnoloxico en que o
atopa. E, curiosamente, el, tan a mitdo acusado de pasotismo, non procura senén
innovar. Comezamos agora a saber que Tati non agardou por ninguén para volver
pensar, a partir de Jour de féte,a banda sonora no cinema. Mais ainda non sabemos
ben que, case trinta anos mdis tarde, Parade ¢ unha exploracién extraordinaria
sobre 0 mundo do video. De feito, o gran tema dos filmes de Tati é o que hoxe
chamamos medios. Non no sentido dos «grandes medios de informacién», senén
no sentido en que o empregaba MacLuhan: «as extensions especializadas das fa-
cultades mentais ou psiquicas do ser humano», as prolongacions do seu corpo, en
todo ou en parte. Jour de féte é xa a historia dun carteiro que, a forza de refinarse
na entrega da mensaxe, pérdea. E un neno que herda unha mensaxe (unha sinxela
carta) mais que, desviado do seu camifio por un circo ambulante, non chegard a
transmitila: fermosa metifora da intransitividade da arte moderna. Mais, nese
intre, o espectador comprendeu que a verdadeira mensaxe é o medio, é o cartei-
ro, Tati. Os medios son tamén, por suposto, os foguetes que se lanzan por erro
e cedo de mais ao final de Les vacances du Monsieur Hulot e que transforman a
Hulot nun espanto luminoso, prefigurando a culminacién xenial de Parade, en
que cada un (¢ dicir, calquera) se converte na estela luminosa dunha cor dentro
dunha paisaxe electrénica. E os medios estaban tamén en Mon oncle, nesa toma
de postura, tan sorprendente para a época, de non facer rir os espectadores 4 custa
dos programas que emite o televisor que mercou a parella «moderna», senén de
reducir ese televisor ao especticulo abstracto, case experimental, dos saltos de
intensidade da luz palida que irradia sobre o ridiculo xardin. A listaxe non ten fin,
outros cen exemplos poderian citarse. O esencial ¢ que haxa, en todo momento e
para calquera (nunha aquel de democratizacién-xeneralizacién do cémico que é a
grande aposta dos tres ultimos Tati e, sen dubida, o recofiecemento de que todos
nés nos tornamos cémicos), un posible devir medio. [O texto continiia na folla da
vindeira sesion. |

Texto traducido ao espafol por Ana Useros para a revista Minerva, recuperado de: www.circulobe-
llasartes.com/revistaminerva/articulo.php?id=690. Traducion ao galego: Cineclube Pontevedra.



